
Mere Shyam Baba Sunlo Ek Araz Ye Meri
Chhod Ke Jaaun Jab Main Duniya Sanwre Palak Nihaaru Chhavi Teri

Antim Saans Ho Jab Sanwariya Mukh Se Shyam Hi Nikle

Bujh Jaye Deepak Jab Jeevan Charno Mein Tan Pighle

Mere Paap Mita Do, Saari Bandishe Hata Do

Baba Tera Dhaam Paaun Meri Zindagi Ghata Do

Kaat Do Kanhaiya Meri Janam Janam Ki Pheri

Chhod Ke Jaaun Jab Main Duniya Sanwre Palak Nihaaru Chhavi Teri

Bhoole Na Ye Duniya Tujhko Tera Daas Kahaun

Toote Dum Jab Charan Kamal Ko Takiya Shyam Banaun

Phir Neend Na Aaye, Koi Rog Na Sataye

Main Na Tadpu Kanhaiya Jo Tu God Mein Uthaye

Meethi Meethi Baaje Phir Shyam Muraliya Teri

Chhod Ke Jaaun Jab Main Duniya Sanwre Palak Nihaaru Chhavi Teri

Jab Tak Chalti Saansein Duniya Jhoothi Preet Dikhaye

Tan Se Man Ka Saath Jo Toote Apne Kareeb Na Aaye

Jab Ho Apne Paraye Meri Aankh Bhar Aaye

Baba Dard Jahan Milta Aise Prem Kyun Banaye

Soni Ko Dena Baba Charno Ki Sewa Teri

Chhod Ke Jaaun Jab Main Duniya Sanwre Palak Nihaaru Chhavi Teri

